
Kitab Parhnay ki Du’a  

Deeni Kitab ya Islami sabaq parhnay say pehlay zail mayn di 

hu’i Du’a parh lijiye  jo kuch parhayn gey yaad rahay 

ga. Du’a yeh hay: 
 

Tarjuma 

Ay Allah  hum per ‘Ilm-o-hikmat kay darwazay khol day aur 

hum par apni rahmat nazil farma! Ay Azmat aur Buzurgi walay! 

Note: Awwal aakhir ayk ayk bar Durood-e-Pak parh layn 

Du’ay-e-Attar 

Ya Allah Pak! Jo koi 23 safhaat ka risala ‘Rabi’-ul-Awwal ki 

khobiyan’ parh ya sun lay us ko is babarkat maheenay ki barkaton 

say mala maal ferma aur us ko bay hisaab bakhsh day.  

Durood Shareef ki fazeelat 

Allah Pak kay aakhiri Nabi Muhammad-e-Madani  

ka farman-e-Shafa’at nishan hay: Jo shakhs subah-o-sham mujh 

Shaytan lakh susti dilaye magar aap sawab ki niyyat say yeh 

risalah mukammal perh lijiye. sawab o ma’loomat 

ka dhayron khazanah haath aayega 

per das das bar durood shareef perhay ga, baroz-e-qiyamat 

mayri shafa’at usay pahunch ker rahay gi. 

 

Rabi’-ul-Awwal ki Shan 

Piyaray piyaray islami bhaiyo! Rabi’-ul-Awwal islami saal ka 

teesra (3th) maheenah hay. Yeh maheenah fazeelton aur 

sa’adton ka majmo’ah hay kiun kay woh zaat-e-pak jin ko 

Allah kareem nay tamam jahanon kay liye rahmat bana ker 

bhayja woh ‘azmaton walay nabi khatm-un-nabbiyyeen 

 is mah-e-mubarak mayn dunya mayn tashreef 

laye aur youn is maheenay ko sab fazeeltayn aur sa’adtayn 

Huzoor  ki wiladat (birth) kay sadqay naseeb 

hoyen. 

Hazrat-e-Sayyiduna Imam Zakariyya Bin Muhammad Bin 

Mahmood Quzwayni  fermatay hayn: yeh woh 

Mubarak maheenah hay jis mayn Allah Pak nay apnay aakhiri 

Nabi  kay wujood-e-mas’ood (ya’ni babarkat 

zaat) kay sadqay dunya waloon per bhalaiyon aur sa’adton kay 

darwazay khool diye hayn isi maheenay ki barah tareekh ko 

Rusoollullah  ki wiladat (birth) hoyi 1 

‘Rabi’-ul-Awwal’ kehnay ki wajah 

Piyaray piyaray islami bhaiyo! ‘Rabi’ mosam-e-bahar ya’ni 

sardi aur garmi kay darmiyan kay mosam ko kehtay hayn. Ahl-

e-‘Arab mosam-e-bahar kay shuru kay zamanay ko ‘Rabi’-ul-

Awwal’ kehtay thay is mayn khambi (Mushroom)3 aur phool 

payda hotay thay aur jis waqt phaloon ki paydawar hoti tu in 

denon ko rabi’-ul-aakhir kehtay thay. Jab maheenon kay naam 

rakhay gaye to safar kay ba’d walay do maheenon ko inhi do 

mosmoon kay namon per Rabi’-ul-Awwal aur Rabi’-ul-Aakhir 

ka naam diya gaya.4 

Rabi’-ul-Awwal ki ‘azmatoon ki wajah 

Rabi’-ul-Awwal ki ‘azmaton kay kaya kehnay! Yaqeenan 

Huzoor-e-Anwar  dunya mayn tashreef nah latay 

1 (‘ajaib-ul-makhloqat, safha. 68) 
2 Qabalah Bakhshish, safha. 37 
3 Barsat mayn gali lakri kay bheegnay say chattri ki tarah aik khas ug jati hay isay 

‘arbi mayn Urdu mayn khambi aur chittar mar kehtay hayn. (Mirat-ul-

Manajih, jild. 6, safha. 20) 

(Lisan-ul-‘Arab, jild 1, safha 1435, mulkhassan)

www.dawateislami.net



Rabi’-ul-Awwal ki khobiyan 

4 

to koyi Eid, Eid hoti, nah koyi shab, shab-e-bara`at hoti. 

Balkeh kon-o-makan ki tamam tar ronaq aur shan is jaan-e-

jahan, mahboob-e-rahman  kay qadmon ki dhool 

ka sadaqah hay. Is Mubarak maheenay ki barween tareekh 

bahut hi sa’adton aur ‘azmatoon wali hay yeh tareekh 

‘Ashiqaan-e-Rusool kay liye ‘Eidoon ki bhi Eid hay.1 

 

Peer kay din kay baray delchasp ma’lumaat 

Piyaray piyaray islami bhaiyo! Ham sab kay piyaray Nabi

 ki wiladat ka den peer shareef (Monday) honay 

kay sath sath yeh den aur bhi kayi wajuhaat ki wajah say ahm 

hay. Chunna cheh Sahabi Ibn-e-Sahabi Hazrat Sayyiduna 

Abdullah Bin ‘Abbas  bayan fermatay hayn keh Nabi 

Kareem  peer kay den payda huway aur peer kay 

den hi ap  nay I’laan-e-Nubuwwat fermaya, 

Makkah Pak say hijrat kertay huway peer kay den rawanah 

huway aur Madinah Munawwarah  mayn peer kay den hi 

dakhil huway, peer kay den intaqal shareef huwa aur ap nay 

1 (Lataif-ul-Mu’arif, safha 104; Muwahib-ul-Dunya, jild 1, safha 75) 
2 (Zauq-e-Na’t, safha 121) 

Hajjar-e-Aswad ko peer kay den hi nasab fermaya. 1  Aik 

rawayat kay mutabiq ghazwah-e-badr mayn fatah bhi peer kay 

den mili.2 

Waqt-e-Wiladat 

Mashhoor Muhaddis Hafiz Muhammad Bin Abdullah Al-

Ma’roof Ibn-e-Nasr-ud-Deen Damishqi  likhtay hayn: 

sahih yeh hay keh Nabi Kareem  ki wiladat tulu’-

e-fajr (subah-e-sadiq) kay waqt hoyi aur isi ko muhaddiseen 

nay sahih qarar diya hay3 

Shab-e-Qadr say afzal raat 

‘Ulamaye Kiraam nay is baat ko wazah alfaaz mayn tehreer 

fermaya hay keh jis raat hamaray piyaray piyaray aqa, Makki 

Madani Mustafa  ki wiladat-e-ba sa’adat hoyi 

woh shab-e-qadr say bhi afzal hay, jaysa keh Hazrat 

1 (Musnad Ahmad, Musnad Abdullah Bin Abbas, jild 1, safha 594, Hadees 2506) 
2 (Mu’jam Kabeer, jild 12, safha 183, Hadees 12984) 
3 (Jami’ah-ul-Asaar, jild 2, safha 757) 
4 (Zauq-e-Na’t. safha 96) 

Sayyidunah Shaykh Abdul-Haq Muhaddis dehlvi  

likhtay hay: bay shak Sarwar-e-‘Alam  ki wiladat 

ki raat shab-e-qadr say bhi afzal hay1 

Hazrat Sayyiduna ‘Alamah Abu Abdullah Muhammad Bin 

Ahmad Marzawq Tilmasaani  nay shab-e-wiladat-e-

mustafa kay shab-e-qadr say afzal honay per ‘

’ kay naam say aik kitab likhi hay jis mayn donon raton 

kay fazail aur shab-e-wiladat kay afzal honay per dilail bayan 

fermaye hayn. 

Rabi’-ul-Awwal kaysay guzarayn? 

Piyaray piyaray islami bhaiyo! Nabi Pak  ki 

muhabbat iman ki bunyad hay aur muhabbat ki aik ‘ilamat yeh 

hay keh mahboob ka kasrat say zikr kiya jaye. Rawayat mayn 

hay: ‘ ’ ya’ni jo kisi say muhabbat kerta hay 

is ka kasrat say zikr kerta hay.3 Youn to sara saal hi hamayn 

Nabi Pak  ka zikr khayr kerna chahiye aur apnay 

1 (Maasbat Nin-ul-Sunnah, safha 100) 
2 (Hadaiq-e-Bakhshish, safha 178) 
3 (Jami’ Sagheer, safha 507, Hadees 8312) 

qawl-o-fa’l kay zari’ye ap  say muhabbat ka azhar 

kerna chahiye laykin bilkhasoos Rabi’-ul-Awwal mayn Allah 

Kareem ki is ‘azeem ni’mat  kay shukranay kay toor per Zikr-e-

Habeeb ki kasrat kerni chahiye aur is zikr kay kayi tareeqay 

hayn maslan Nabi Pak  per durood shareef 

perhna, na’t shareef perhna, ap  ki shan-o-‘azmat 

bayan kerna, (muhallay daroon, rah chalnay waloon 

waghayrah aur haqooq-e-‘amah ka khiyal rakhtay huway 

shari’at kay mutabiq) mehfil-e-milaad kerna aur is mayn 

shareek hona waghayrah zikr-e-rusool hayn, lihazah Rabi’-ul-

Awwal mayn yeh tamam cheezayn hamray ma’mulaat mayn 

shamil honi chahiyayn. 

I’laan kerwaiye 

Chand raat ko in alfaaz mayn teen bar masajid mayn I’laan 

kerwaiye: ‘tamam islami bhaiyon aur islami behnoon ko 

Mubarak ho keh Rabi’-ul-Awwal ka cnand nazar aagaya hay’ 

 

Maktoob-e-Attar ki jhalkiyan 

Ameer-Ahl-e-Sunnat Hazrat ‘Allamah Maulana Ilyas Attar 

Qaadiri Razavi Ziyaee  kay risalay subah-e-

baharah say chand madani phool perhiye: 

1. Jashn-e-Wiladat ki khushi mayn masjidon, gharon, dukanon 

aur suwariyon per nayz apnay muhallay mayn bhi sabz sabz 

percham lehraiye, khoob charaghan kijiye, apnay ghar per 

kam az kam barah (12) balb to zaroor roshan kijiye. 

2. Jashn-e-Wiladat ki khushi ba’z jagah ganay bajay bajaye jatay 

hayn aisa kerna shar’an gunah hay. 

3. Na’t pak bay shak chalaiye magar dheemi awaz mayn aur is 

ahtiyaat kay sath kay kisi ‘ibadat kernay walay, sootay huway 

ya mareez waghayrah ko takleef nah ho nayz azaan-o-auqaat-

e-namaz ki bhi ri’ayat kijiye. (awrat ki awaz mayn na’t ki 

kaysat mat chalaiye) 

4. Gali ya sarak waghayrah per is tarah sajawat kerna, percham 

gharhna jis say rastah chalnay aur gari chalanay walay 

musalmanon ko takleef ho, na jaiz hay. 

5. Charaghan daykhnay kay liye awraton ko ajnabi mardon 

mayn bay perdah nikalna haraam-o-sharmnaak nayz bay 

perdah awraton ko bhi murwwajah andaz mayn mardon 

mayn ikhtilaaf (ya’ni khalat malat hona) intahayi afsoos naak 

hay. 

6. Apnay rab say ham gunagaroon ko bakhshawanay walay 

piyaray piyaray Aaqa  peer ko roza rakh ker 

apna yaum-e-wiladat manatay rahay. Ap bhi yad Mustafa 

www.dawateislami.net

 mayn 12 Rabi’-ul-Awwal shareef ko rozah rakh 

lijiye. 

7. Giyarah ki sham ko wernah barveen shareef ki raat ko ghusl 

kijiye. Ho sakay to is Eidon ki Eid ki ta’zeem ki niyyat say 

zaroorat ki tamam chezayn na`i khareed lijiye. 

8. Jashn-e-Wiladat ki khushi mayn koyi bhi aisa kam mat kijiye 

jis say haqooq-ul-‘ibaad zai’ah hun. 

9. Tamam islami bhai aur islami behnayn jashn-e-wiladat ki 

khushi mayn sunnaton kay mutabiq zindagi guzaranay ki 

niyyat ker lijiye. 

10. Jashn-e-Wiladat ki khushi mayn laiting kijiye. 

11. Jaloos mayn hatta-ul-makan ba-wuzu rahiye aur namaz ba-

jama’at ki pabandi ka khiyal rakhiye. 

12. Jaloos mayn ‘taqseem-e-risail’ kijiye ya’ni Maktaba-tul-

Madinah ki kuttab-o-risail nayz memori kardz waghayrah 

khoob taqseem kijiye. Khanay ki cheezayn phal waghayrah 

taqseem kernay mayn phayknay kay bajaye logon kay hathon 

mayn dijiye, zameen per girnay bikharnay aur qadmon talay 

kuchalnay say in ki bay hurmati hoti hay, ishti’al nageez 

na’ray baazi pur waqaar jaloos-e-milaad ko muntashir ker 

sakti hay, pur aman rehnay mayn ap ki apni bhalayi hay, 

khuda-na-khawastah agar kahen halka phulka pathrao ho bhi 

jaye tab bhi jazbaat mayn aker jawabi karwayi per nah utr 

aayn keh is tarah ap ka jaloos-e-milaad tittar bittar aur 

dushman ki muraad bar awar…. 

Mazeed ma’lumaat kay liye risalah ‘Subah Baharan’ ka 

muta’liya kijiye. / https://www.dawateislami.net/ 

 

Rabi’-ul-Awwal kay nawafil 

Piyaray piyaray islami bhaiyo! Allah Kareem ka qurb panay 

aur is ki raza hasil kernay ka aik behtareen zarri’ah nuwafil bhi 

hay, buzurgan-e-deen  faraaiz-o-wajibaat kay sath sath 

nuwafil ki kasrat fermaya kertay thay. 

Jannat mayn Aaqa ka paroos 

Barveen tareekh ko Nabi-e-Pak  ki ruh-e-pak ko 

tuhfah pehnchanay ki niyyat say 20 rak’at nafl perhiye aur her 

rak’at mayn surah Fatihah kay ba’d 21 martabah surah Ikhlaas 

( ) perhiye. Aik shakhs hamayshah yeh namaz perhta 

tha isay khuwwab mayn Nabi Pak  ki ziyarat hoyi 

Ap  ferma rahay thay keh ham tumayn apnay 

sath jannat mayn lay ker jayn gay.1  

 

Barah Rabi’-ul-Awwal ka rozah 

12 Rabi’-ul-Awwal kay den rozah rakhiye keh huzoor 

 ki wiladat kay den rozah rakhna Allah Pak ki 

na’mat ka shukr hay, aur is mayn bahut ajr-o-sawaab bhi hay. 

Khud Nabi Kareem  per peer shareef (Monday) 

ko rozah rakh ker apna yaum-e-wiladat manatay thay jaysa keh 

Hazrat Sayyiduna Abu Qatadah  fermatay hayn: 

bargah-e-risalat mayn peer kay rozay kay baray mayn pocha 

giya to irshad fermaya: ‘isi den mayri wiladat hoyi aur isi rooz 

mujh per wahi nazil hoyi’.2 

Na’mat kay shukranay mayn roza 

Bila-shubah rahmat-e-‘alam  ki tashreef aawari ki 

na’mat say dunya-o-aakhirat kay fuwaid-o-manaf’h poray ho 

gaye aur isi na’mat kay tufayl Allah Pak ka deen mukammal 

huwa jisay is nay apnay bandon kay liye pasand fermaya aur is 

1 (Jawahir Khamsah, safha 21 koita) 
2 (Muslim, Kitab-ul-Sayam, safha 455, Hadees 2750) 

deen ko qabool kerna dunya-o-aakhirat mayn logon ki sa’adat 

mandi ka sabab hay. Aur aysay den ka roza rakhna bahut acha 

hay jis mayn Allah Pak kay bandon per is ki na’matayn nazal 

hoti hayn.1 

1000 saal ki ‘ibadat ka sawwab 

Allah pak ki ‘azeem na’mat ka shukr ada kernay kay liye is mah 

Mubarak mayn ziyada say ziyada nafli ‘ibadat kijiye. Jawahir 

Ghaybi mayn hay kay 12 Rabi’-ul-Awwal ko roza rakhnay 

walay ko 1000 saal ki ‘ibadat ka sawwab milta hay nayz panch 

(5) soolah (16) aur chabees (26) Rabi’-ul-Awwal ko roza 

rakhnay ka bhi bahut sawwab millta hay.2 

 

Ziyyarat-e-Rasool  kay wazeefay 

1. Rabi’-ul-Awwal shareef mayn durood shareef kasrat say 

perhye. Pehli tareekh say 12 tareekh tak rozanah aik 

hazaar martabah yeh durood-e-pak perhna afzal hay:  

1 (Lataaif-ul-Mu’arif, safha 107) 
2 (Jawahir Ghaybi, safha 617) 

Jo shakhs yeh Durood Shareef perh ker ba-wuzu soye  

ziyarat-e-rasool  naseeb ho gi.1 

2. Jo koyi is maheenay ki tamam tareekhon mayn isha ki 

namaz kay ba’d yeh Durood-e-Pak 

1125 martabah perhay to  khuwwab mayn zaroor Nabi 

Kareem swl ki ziyarat karay ga.2 

3. Agar koyi is Mubarak maheenay mayn yeh durood 

shareef 

‘ ’ 

Sawwa laakh martabah perhay to Huzoor pur Noor 

1 Islami behno kay fazaail-o-masail, safha 37 
2 Rukn-e-Deen, safha 164 

 ki ziyarat say Nawaz diya jaye ga.1 

4. Muhabb-e-A’la Hazrat ‘Allamah Shah Muhammad Rakn-

ud-Deen  likhtay hayn: jab Rabi’-ul-Awwal ka 

chand nazar aye to is raat 2-2 rak’at ker kay 16 rak’at nafl 

perhye. Her rak’at mayn  hareef kay ba’d  

teen teen perhye. Jab 16 rak’at perh lay to yeh durood 

shareef aik hazaar martabah perhye: 

Aur rooz tak yeh perhta rahay to Huzoor Sarapa-e-Noor 

 ki khuwwab mayn ziyarat ho gi. Magar isha ki namaz 

kay ba’d is ko perha karay aur phir ba-wuzu soya karay.2 

Madani phool: ziyarat-e-rasool  kay taalib ko 

halal khanay, sach bolnay aur sunnat-e-habeeb-e-khuda 

 ka paband rehna zaroori hay aur ba-wuzu soye.3 

1 Rukn-e-Deen, safha 164 
2 Rukn-e-Deen, safha 164 
3 Islami behno kay fazaail-o-masail, safha 37 mulkhassan 

Khush rehnay ka wazifah 

Jo koyi Rabi’-ul-Awwal ki bareen tareekh ko yeh kalmaat perhy 

woh pora saal khush rahay ga aur yeh bhi manqool hay keh woh 

bay hisaab jannat mayn jaye ga. woh kalmaat yeh hayn: 

 (7 baar)  (7 baar)  (7 baar)  (7 baar)  (7 

baar)  (7 baar)  (7 baar)  (7 baar)  (7 baar)1 

Piyaray piyaray islami bhaiyo! Hamaray ‘Aqa  

Allah Kareem ki ‘azeem ni’mat-o-rahmat hayn aur Rahmat-e-

Ilahi milnay per khushi mananay aur ni’mat-e-khuda-wandi ka 

charcha kernay ka hukkam to khaud Allah Pak nay irshad 

fermaya hay jaysa keh irshad bari ta’ala hay: 

Tarjamah Kanz-ul-Iman: tum fermao Allah hi kay fazl aur usi 

ki rahmat aur usi per chahiye keh khushi karayn woh un kay 

sab dhan dawlat say behtar hay. 

 

Tarhanah Kanz-ul-Iman: aur apnay rab ki ni’mat ka khoob 

charcha karo. 

1 (Jawahir Khamsah mutrajjam, safha 101) 

 dunya bhar mayn say musalman is hukkam-e-qurani 

per ‘amal kertay huway mah-e-Rabi’-ul-Awwal mayn milaad ki 

mahfalayn  sajatay hayn  jis mayn  piyaray Mustafa 

 ka zikr-e-wiladat aur ap ki shan-o-‘azmat bayan ki jati hay 

aur aik mustahab aur ‘ala tareen kaam hay 

 

Milaad Shareef ka maqsad 

Ay ‘Ashiqan-e-Rusool! Majlis-e-milaad-e-pak afzal tareen 

mandubaat (mustahbaat) aur ‘ala tareen mustahsanaat (nayk 

kamon mayn) say hay. 2 Hazrat Sayyiduna ‘Allamah Abd-ul-

Rahman Bin Jawzi  fermatay hayn: milaad mananay 

mayn shaytan ki tazleel (ya’ni zillat-o-ruswai) aur ahl-e-iman 

ki taqweet (ya’ni mazboti) hay.3 

Hazrat Sayyiduna Imam Jalal-ud-Deen Abd-ul-Rahman Suyuti 

 fermatay hayn; Nabi Pak  ki wiladat 

mananay walay ko sawwab milta hay keh is mayn Huzoor 

 ki ta’zeem aur ap ki wiladat-e-ba-sa’adat per 

1 (Zauq-e-Na’t, safha 122) 
2 (Al Haq-ul-Mabeen,safha 100) 
3 (Subul-al-Huda wal Rashad, juzz 1, safha 323) 

khushi-o-shadmani ka azhaar hay. Hamaray liye mustahab hay 

keh Huzoor  ki wiladat per azhaar-e-shukr kay 

liye ijtima’ karayn.1 

Milaad sharîf kay faiday 

Allah Kareem ki taraf say jashn-e-wiladat mananay walon ko bay 

shummar deeni-o-dunyawi rahmatayn milti hayn jaysa keh Hazrat 

Sayyiduna Imam Ibn-e-Jawzi  fermatay hayn: Jashn-e-

wiladat per farhat-o-masrat kernay walay kay liye yeh khushi 

jahannam say rakawat banay gi, jo jashn-e-wiladat ki khushi mayn 

aik darham kharch karay to Nabi Kareem  is ki shafa’at 

fermayn gay, Rab-e-Kareem isay aik dirham kay badlay 10 dirham 

‘ata fermaye ga. Ay ummat-e-mahboob! Tumharay liye 

khushkhabri ho, tum dunya-o-akhirat mayn khaer-e-kaseer kay 

haq dar qarar paye. Hazrat Sayyiduna Ahmad-e-Mujtaba 

 ka jashn-e-wiladat mananay walay ko barkat, ‘izzat, bhalayi aur 

fakhar milay ga, mawtiyon ka ‘imamah aur sabz hulliya (ya’ni 

labaas) pehn ker woh dakhil-e-jannat ho ga.2 

1 (Al Hawi lil Fatawi, jild 1, safha 222-230) 
2 (Majmu’ Lateef-ul-Ansi, safha 281) 

Hazrat Sayyiduna Imam Ahmad Bin Muhammad Qastalani 

 fermatay hayn: wiladat-e-ba-sa’adat kay donon mayn 

fahfil-e-milaad kernay kay fuwaaid mayn say tajarbah shudah 

faidah hay keh is saal aman-o-iman rehta hay. Allah Pak us 

shakhs per rahmat nazil fermaye jis nay mah-e-wiladat ki raton 

ko eid ban liye.1 

Shaykh mahaqqiq, Hazrat Sayyiduna Shaykh Abd-ul-Haq 

Muhaddis Dehlvi  fermatay hayn: hamayshah say hi 

musalman Huzoor  ki wiladat kay maheenay mayn 

(milaad ki) mafalayn kertay hayn aur is mahenay ki raton 

mayn khoob sadqah-o-khiraat kertay hayn. In logon per is 

‘amal ki barkat say her qisam ki barkatayn zahir hoti hayn. Is 

mahfal-e-milaad kay khususi mujarrabaat mayn say yeh hay 

kehy who saal bhir tak imaan patay hayn aur is mayn haajat 

rawayi, maqsoor bar Aari (ya’ni muradayn pori honay) ki 

bisharat hay. Allah Pak is shakhs per bahut ziyadah ramatayn 

nazal fermaye jis nay milaad Mubarak kay den ko eid banaya.2 

1 (Muwahib-ul-laduniya, jild 1, safha 78) 
2 (Masabat minal Sunnah, safha 102) 
3 (Wasail-e-Bakhshish, safha 379) 

Da’wat-e-Islami aur jashn-e-wiladat 

 ‘ashiqan-e-rasool ki madani tahreek, da’wat-e-islami ka 

jashn-e-wiladat mananay ka apna aik munfarid andaz hay, 

dunya kay bay shamar mumalik mayn da’wat-e-islami kay 

zayr-e-ahtamam eid milaad-un-nabi  ki shab ko 

‘azeem-ul-shan ijtamah-e-milaad hota hay aur aik bahut bara 

ijtamah-e-milaad Karachi ‘alami madani markaz faizan-e-

madinah mayn hota hay, is ki barkaton kaykaya kehnay! Is 

mayn shirkat kernay walay nah janay kitnay hi khush naseebun 

ki zindagiyun mayn madani inqalaab berpa ho jata hay aik 

‘ashiq-e-rasool ka kuch is tarah ka bayan hay: shab-e-eid 

milaad-un-nabi  kakri garound Karachi mayn 

dawat-e-Islami ki taraf say honay walay bari raat kay ghalban 

dunya kay sab say baray ijtamah-e-milaad mayn ham chand 

islami bhai hazir huway. Barsabeel-e-tazkirah aik islami bhai 

kehnay lagay: Dawat-e-Islami kay ijtama’ milaad mayn pehlay 

kafi riqqat huwa kerti thi ab woh baat nahin rahi. Yeh sun ker 

dosra bola: yar ap ki yahan bhool ho rahi hay, ijtima’ milaad ki 

kafiyyat to wahhi hay magar hamaray delon ki kafiyyat pehlay 

ki si nahin rahi, zikr rasool  bhala kaysay badal 

sakta hay! Hamrai zehniyyat tabdeel ho gayi hay! Agar aaj bhi 

ham tanqeed ki khushk wadiyon mayn bhatknay kay bajaye 

basad ‘aqeedat tajdaar-e-risalat  kay haseen 

tasawwur mayn doob ker na’t shareef sunyan to  karam 

balaye karam ho ga. Pehly islami bhai ka shaytani waswason 

per mubni ghayr zimmah daranah I’taraz agar-cheh qadmon 

ko mutazlzal ker kay, boriyat dila ker ijtima’ milaad say 

mahroom ker kay wapis ghar punchanay wala tha magar 

dosray islami bhai ka jawab sad karoor marhabah! Keh nafs 

luwwamah ko jaganay wala aur shaytan ko bhaganay wala tha. 

Chunn cheh woh jawab-e-ba-sawab ka taseer ka teer ban ker 

mayray jigar mayn paywast ho gaya mayn nay himmat ki, 

qadam uthaye aur ijtama’-e-milaad kay wast (beech) mayn ja 

puhncha aur ‘ashiqan-e-rasool kay andar jam ker bayth gaya 

aur na’maton kay pur kayf naghmon mayn kho gaya. Subah-e-

Sadiq ka suhanah waqt qareeb aya, tamam ‘ashiqan-e-rasool 

Subah-e-Baharan kay istaqbal kay liye kharay ho gaye, ijtama’ 

per aik wajjad sa tari tha, her taraf marhaba ki dhomayn machi 

thi Shah-e-Khayr-ul-Inaam  ki bargah-e-bay kas 

panah mayn durood-o-salam kay guldastay paysh kiye ja rahay 

thay, ‘ashiqan-e-rasool ki aankhon say sayl-e-ashk rawan thay, 

her taraf say ahoon aur saskiyon ki awazayn arahi then, mujh 

per bhi ‘ajeeb kayf-o-masti taari thi, mayri gunhagaar aankhon 

nay her taraf halki halki bundkiyan aur khushguwar phuwwar 

barasti daykhi, goya saray ka sara ijtima’ baran-e-rahmat mayn 

naha raha tha, mayn sar ki aankhayn band kiye piyaray piyaray 

aqa  kay haseen tasawwur mayn gum durood-o-

salaam perhnay mayn mashghool tha. Yaka-yak dell ki 

aankhayn khul gayen, sach kehta hoon, jis ka jashn-e-wiladat 

manaya ja raha tha usi piyaray piyaray Aaqa Makki Madinay 

walay Mustafa  nay mujh sarapa gunbagaar-o-

sazawar-e-zam per karam balaye karam ferma diya, aur 

mujhay apna jalwah zaybah dikha diya,  Deedar-e-

Mustafa  say kalayjah thanda ho gaya. Waqi’ee us 

islami bhai bilkul sach kaha tha keh Da’wat-e-Islami ijtima’ 

milaad to hasb-e-saabiq sozo raqqat wala hi hay magar hamari 

apni kayfiyyat badal gayi hay agar ham mutwajjah rahayn to 

aaj bhi un kay jalway aam hayn. 

Jashn-e-wiladat mananay ki 13 niyyatayn 

Hukam-e-Qurani 

 

Tarhanah Kanz-ul-Iman: aur apnay rab ki ni’mat ka khoob 

charcha karo. 

1. Per ‘amal kertay huway Allah Pak sab say bari na’mat ka 

charcha karon ga. 

2. Rizaye Ilahi panay kay liye Jashn-e-Wiladat ki khushi 

mayn laiting karon ga 

3. Jibrael Ameen  nay shab-e-wiladat jo teen jhanday 

garay thay is ki payrvi mayn jhanday lehraon ga. 

4. Dhom dham say jashn-e-wiladat mana ker kuffar per 

‘Azmat-e-Mustafa  ka sikkah bathaon ga. 

(ghar ghar charaghan aur sabz jhanday daykh ker kuffar 

yaqeenan hayran hotay hoon gay keh musalmanon ko 

apnay Nabi ki walihanah piyar hay) 

5. Zahiri sajawat kay sath sath tobah istaghfar kay zari’ay 

apna batin bhi sajaon ga 

6. Barween raat ko ijtima’ aur 

7. Eid Milaad-un-Nabi  kay den nikalnay 

walay jaloos milaad mayn shirkat ker kay zikr khuda-o-

Mustafa  ki sa’adtayn aur  

8. Ulamah aur 

9. Nayk logon ki ziyartayn aur 

10. Ashiqan-e-Rusool kay qurb ki barkatayn hasil karon ga 

11. Jalooos-e-Milaad mayn hatta-ul-makaan ba-wuzu rahon 

ga aur  

12. Masjif ki namaz-e-ba-jama’at turk nahin karon ga  

13. Hasb-e-Taufeeq ‘taqseem-e-risail’ karon ga. (ya’ni 

maktaba-tul-madinah kay risail waghayrah jaloos-e-

milaad mayn taqseem karon ga) 

Ya Rab-e-Mustafa! Hamayn khush delli aura chi achi niyyaton 

kay sath jashn-e-wiladat mananay ki taufeeq marhamat ferma 

aur jashn-e-wiladat kay sadqay hamayn jannat-ul-firdaus 

mayn bay hisaab dakhilah ‘inayat ker. 

